
LIGJ PËR NDRYSHIMIN E LIGJIT PËR PRONËSI INDUSTRIALE

Neni 1
Në Ligjin për pronësi industriale ("Gazeta Zyrtare e Republikës së Maqedonisë" numër: 

21/2009, 24/11, 12/14, 41/14, 152/15, 53/16 dhe 83/18), neni 321 ndryshohet si vijon:
"(1) Gjobë në shumë prej 50 deri 1.000 euro në kundërvlerë me denarë do t’i shqiptohet për 

kundërvajtje personit juridik, që është mikro tregtar nëse:
1) në mënyrë të pautorizuar merret me përfaqësimin e personave juridikë dhe personave fizikë 

(nenet 22 dhe 279);                                                                                                                     
2) në mënyrë të pautorizuar  shfrytëzon gjetje të paraqitur  ose të mbrojtur (neni 291 paragrafi 

(2));                                                                                                                                                          
3) në mënyrë të pautorizuar  shfrytëzon ose imiton dizajn tregtar të paraqitur  ose të mbrojtur 

(neni 291 paragrafi (2));
4) në mënyrë të pautorizuar  shfrytëzon ose imiton markë tregtare  të paraqitur  ose të 

mbrojtur (neni 291 paragrafët (2) dhe (3))  dhe 
5) në mënyrë të pautorizuar  shfrytëzon ose imiton markë tregtare të njohur  të paraqitur  ose 

të mbrojtur (neni 291 paragrafët (2) dhe (3)).
(2) Gjobë në shumë prej 100 deri 2.000 euro në kundërvlerë me denarë do t’i shqiptohet 

personit juridik, që është tregtar i vogël për kundërvajtjen nga paragrafi (1) i këtij neni.
(3) Gjobë në shumë prej 250 deri 6.000 euro në kundërvlerë me denarë do t’i shqiptohet 

personit juridik, që është tregtar i mesëm për kundërvajtjen nga paragrafi (1) të këtij neni.
(4) Gjobë në shumë prej 500 deri 10.000 euro në kundërvlerë me denarë do ti shqiptohet 

personit juridik, që është tregtarë i madh për kundërvajtjen nga paragrafi (1) i këtij neni.
(5) Gjobë në shumë prej 50 deri 500 euro në kundërvlerë me denarë do t’i shqiptohet personit 

përgjegjës në person juridik për kundërvajtjen nga paragrafi (1) i këtij neni.
(6) Gjobë në shumë prej 15 deri 250 euro në kundërvlerë me denarë do t’i shqiptohet personit 

fizik për kundërvajtjen nga paragrafi (1) i këtij neni. 
(7) Për kundërvajtjet nga paragrafi (1) i këtij neni, personit juridik që është mikro tregtar, 

personit juridik që është tregtar i vogël, personit juridik që është tregtar i mesëm, personit juridik 
që është tregtar i madh, personit përgjegjës në personin juridik dhe personit fizik, inspektori 
Shtetror i Tregut do t’i lëshojë urdhërpagesë për kundërvajtje.

(8) Pas pranimit dhe nënshkrimit të urdhërpagesë për kundërvajtje, kryerësi i kundërvajtjes 
është i detyruar të paguajë gjobën e shqiptuar në pajtim me paragrafët (1), (2), (3), (4), (5) dhe 
(6) të këtij neni në afat prej tetë ditëve nga marrja e urdhërpagesës për kundërvajtje në llogarinë e 
shënuar në urdhërpagesë.

(9) Kryerësi i kundërvajtjes i cili do të paguajë gjobën në afat nga paragrafi (8) i këtij neni, 
paguan gjysmën e gjobës së shqiptuar, për të cilën e drejta mësohet me këshillë juridike.

(10) Në procedurë që do të mbarojë me pagesë të urdhërpagesës për kundërvajtje nuk 
paguhen shpenzimet të procedurës.

(11) Nëse kryesi i kundërvajtjes nuk e paguan gjobën në afat nga paragrafi (8) i këtij neni, 
inspektori Shtetëror i Tregut paraqet kërkesë për ngritjen e procedurës për kundërvajtje në 
gjykatën kompetente.   

(12) Krahas gjobës nga paragrafi (1), (2), (3) dhe (4) të këtij neni, personit juridik do t’i 
shqiptohet sanksioni kundërvajtës  ndalim i kryerjes së veprimtarisë nga një deri në dy vjet.

(13) Krahas gjobës nga  paragrafi (5) I këtij neni, personit përgjegjës në personin juridik i 
shqiptohet edhe ndalim  sanksion për kryerje  së profesionit, veprimtarisë ose detyrës me 
kohëzgjatje deri në një vit.

(14) Krahas gjobës nga  paragrafi (6) i këtij neni, personit fizik i shqiptohet sanksion për 
kryerje  të profesionit, veprimtarisë ose detyrës në kohëzgjatje deri në një vit.

(15) Për të gjitha kundërvajtjet nga neni 318 i këtij ligji dhe paragrafi (1) të këtij neni, personit 
juridik i cili është mikro tregtar, personit juridik i cili është tregtar i vogël, personit juridik i cili 
është tregtar i mesëm, personit juridik i cili është tregtar i madh, personit përgjegjës në personin 
juridik dhe personit fizik do tu shqiptohet  sanksion i veçantë për konfiskimin e sendeve.

(16) Nëse vërtetohet se kundërvajtjet nga paragrafi (1) i këtij neni janë kryer nga  grup i 
organizuar personash që përbëhet nga së paku tre persona, gjykata kompetente mund të shqiptojë 
gjobë në trefishin e shumës.

(17) Gjatë përsëritjes së shkeljeve nga paragrafi (1) i këtij neni, gjykata kompetente mund të 
shqiptojë gjobë në pesëfishin e shumës. 

(18) Për kundërvajtjet nga paragrafi (1) i këtij neni me të cilat  shkaktohet dëm më i madh në 
pronë, në përpjesëtim me sasinë e dëmit të shkaktuar ose dobinë e përfituar, gjykata kompetente 
mund të shqiptojë gjobë deri në njëzetfishin e shumës nga dëmi i përcaktuar.".

Neni 2
Neni 322 ndryshohet si vijon:
"(1) Gjobë në shumë prej 50 deri 1.000 euro në kundërvlerë me denarë do t’i shqiptohet për 

kundërvajtje personit juridik, që është mikro tregtarë nëse:
1) në mënyrë të paautorizuar shfrytëzon markë tregtare që është e paregjistruar;
2) në mënyrë të paautorizuar shfrytëzon ose imiton emër gjeografik të mbrojtur (neni 291 

paragrafi (2)); 
3) me kërkesë të bartësit të së drejtës nuk i ka dorëzuar dokumentet dhe të dhënat në lidhje me 

shkeljen  (nenet 297 paragrafë (2) dhe 314).
(2) Gjobë në shumë prej 100 deri 2.000 euro në kundërvlerë me denarë do t’i shqiptohet 

personit juridik, që është tregtar i vogël për kundërvajtjen nga paragrafi (1) i këtij neni.
(3) Gjobë në shumë prej 250 deri 6.000 euro në kundërvlerë me denarë do t’i shqiptohet 

personit juridik, që është tregtar i mesëm për kundërvajtjen nga paragrafi (1) i këtij neni.
(4) Gjobë në shumë prej 500 deri 10.000 euro në kundërvlerë me denarë do t’i shqiptohet 

personit juridik, që është tregtar i madh për kundërvajtjen nga paragrafi (1) i këtij neni.
(5) Gjobë në shumë prej 50 deri 500 euro në kundërvlerë me denarë do t’i shqiptohet personit 

përgjegjës në person juridik për kundërvajtjen nga paragrafi (1) i këtij neni.
(6) Gjobë në shumë prej 15 deri 250 euro në kundërvlerë me denarë do t’i shqiptohet personit 

fizik për kundërvajtjen nga paragrafi (1) i këtij neni. 
(7) Për kundërvajtjet nga paragrafi (1) i këtij neni, personit juridik që është mikro tregtar, 

personit juridik që është tregtar i vogël, personit juridik që është tregtar i mesëm, personit juridik 
që është tregtar i madh, personit përgjegjës në personin juridik dhe personit fizik, inspektori i 
Tregut Shtetëror do t’i lëshojë urdhërpagesë për kundërvajtje. 

(8) Pas pranimit dhe nënshkrimit të urdhërpagesës për kundërvajtje, kryerësi i kundërvajtjes 
është i detyruar të paguajë gjobën e shqiptuar në pajtim me paragrafët (1), (2), (3), (4), (5) dhe 
(6) të këtij neni në afat prej tetë ditëve nga pranimi i urdhërpagesës për kundërvajtje në llogarinë 
e shënuar në urdhërpagesë.

(9) Kryerësi i kundërvajtjes i cili do të paguajë gjobën në afat nga paragrafi (8) i këtij neni, 
paguan gjysmën e gjobës së shqiptuar, për të cilën e drejta mësohet me këshillë juridike.

(10) Në procedurë që do të mbarojë me pagesë të urdhërpagesës për kundërvajtje nuk 
paguhen shpenzimet të procedurës.

(11) Nëse kryerësi i kundërvajtjes nuk e paguan gjobën në afat nga paragrafi (8) i këtij neni, 
inspektori Shtetror i Tregut paraqet kërkesë për ngritjen e procedurës për kundërvajtje në 
gjykatën kompetente.”.    

Neni 3
Neni 322-а ndryshohet si vijon:
"(1) Inspektorët shtetërorë të tregut shtetëror janë të detyruar të mbajnë evidencë për 

urdhërpagesat kundërvajtëse të lëshuara dhe për rezultatin e procedurave të ngritura .
(2) Në evidencën nga paragrafi (1) i këtij neni grumbullohen, përpunohen dhe ruhen të dhënat 

në vijim:  emri dhe mbiemri, përkatësisht emri i  kryerësit të kundërvajtjes, vendbanimi ose 
vendqëndrimi, selia, lloji i kundërvajtjes, numri i urdhërpagesës kundërvajtëse që i lëshohet  dhe 
rezultati i procedurës.

(3) Të dhënat personale nga paragrafi (2) i këtij neni ruhen  pesë vjet nga dita e futjes në 
evidencë.

(4) Formën dhe përmbajtjen e urdhërpagesës kundërvajtëse e përcakton ministri i 
Ekonomisë.".

Neni 4
Neni 322-b shlyhet.

Neni 5
Në nenin 322-v fjalët: "personit juridik, përkatësisht tregtarit individ" zëvendësohen me fjalët: 

"personit juridik që është mikro tregtar, personit juridik që është tregtar i vogël, personit juridik 
që është tregtar i mesëm, personit juridik që është tregtar i madh, personit përgjegjës në personin 
juridik dhe personit fizik.”.

Neni 6
Ky ligj hyn në fuqi në ditën e tetë nga dita e botimit në "Gazetën Zyrtare e Republikës së 

Maqedonisë së Veriut".


